
Heritage Malta nediet I-eMuseum, pjattaforma gdida online li taghti lill-pubbliku aééess bhal qatt qabel ghall-kollezzjoni
nazzjonali ta’ Malta. lt-tnedija timmarka wkoll il-ftuh tal-Fiera tal-Karrieri tal-agenzija li se tittella’ fi tmiem din il-gimgha, biex
b'hekk thejji I-atmosfera ghal jumeijn iddedikati biex juru I-bosta professjonijiet u opportunitajiet fis-settur tal-wirt kulturali ta’

Malta

Wara erba’ snin ta’ xoghol dedikat minn kuraturi, konservaturi, u specjalisti tad-digitizzazzjoni, l-eMuseum issa jaghmel kwazi
3,000 artefatt mill-muzewijiet u I-kollezzjonijiet ta’ rizerva ta’ Heritage Malta accessibbli online, b'ohrajn jizdiedu
regolarment. II-kollezzjoni tinkludi oggetti minn MUZA - ll-Muzew Nazzjonali tal-Arti tal-Komunita, il-Muzew Marittimu ta’
Malta, u I-Muzew tal-Arkeologija ta’ Ghawdex, fost ohrajn. L-utenti jistghu jfittxu galb I-artefatti bl-isem jew bid-data, fwirjiet

passati, jew il-muzew fejn jinzammu, u jikkuraw il-kollezzjonijiet personali taghhom ta’ oggetti favoriti.

Lil hinn minn sempliciment aééess, il-pjattaforma - li tinsab hawn: emuseum.heritagemalta.mt - hija ddisinjata bhala ambjent
dinamiku i jiffacilita I-esplorazzjoni u t-taghlim. Zviluppata fallinjament ma’ Europeana - il-pjattaforma tal-wirt kulturali
digitali tal-Unjoni Ewropea li Heritage Malta hija I-aggregatur nazzjonali ¢certifikat ghaliha - u ma’ standards internazzjonali
ghad-digitizzazzjoni, I-eMuseum jippermetti li jsiru wirjiet virtwali, jitwasslu stejjer b'mod aktar immersiv, u | fil-futur jinholqu

esperjenzi integrati ta’ realtd virtwali u awmentata.

Wagqt it-tnedija, li saret fil-kwartieri tal-agenzija fBighi, il-Kalkara, Dott. Owen Bonnici, il-Ministru ghall-Kultura, I-Artijiet u |-
Gvern Lokali, ikkummenta li: “Din I-inizjattiva tirrapprezenta pass importanti fid-digitalizzazzjoni tal-wirt kulturali taghna, u se
tgieghed lil Malta fug quddiem nett f'dan il-qgasam.” Huwa sahaq ukoll li: “permezz tal-eMuseum, il-pubbliku mhux biss se jkun
jista" japprezza ahjar il-kollezzjoni nazzjonali, izda wkoll se jinghata |-opportunita li jesplora, jistudja u jinteragixxi maghha

b'mod innovattiv, minn kullimkien fid-dinja.”

Noel Zammit, il-Kap Ezekuttiv ta’ Heritage Malta, sahagq li: “Din I-inizjattiva tkompli ssahhah il-qaghda ta’ Heritage Malta
bhala agenzija li thares dejjem ‘il quddiem, tanticipa x-xejriet tal-futur, thaddanhom u thaddimhom. ll-portal jiftah il-bibien
berah ghall-edukazzjoni, shubijiet godda li jittraxxendu |-fruntieri u opportunitajiet godda ta’ diplomazija kulturali, u aktar
trasparenza fil-mod kif Heritage Malta tiehu hsieb u tinterpreta I-assi kulturali ta” pajjizna. Din it-tnedija ma timmarkax it-tmiem

tat-trig, imma I-bidu ta’ vjaggi godda u ecéitanti fl-avventura ta’ Heritage Malta fil-qasam tad-digitizzazzjoni.”

Filwagt li rringrazzja mill-galb lill-istaff tat-Tagsima tat-Teknologija u I-1zvilupp tal-Esperjenza (TED) fi hdan Heritage Malta

ghall-hidma, id-dedikazzjoni u |-professjonalitd taghhom, Anthony Cassar, il-Kap tat-Tagsima, gal li, “L-eMuseum huwa

weghda li se nkomplu nippreservaw, nagsmu u nippromovu I-wirt kulturali taghna b’'mod inkluziv, innovattiv u sostenibbli. Din
tifforma parti minn sensiela akbar ta’ inizjattivi, fosthom il-kunéett tal-Memory Twin, metodu ta’ digitizzar li ged jigi zviluppat
mal-UNESCO Chair ghall-Wirt Kulturali Digitali, li jizgura li dak li nigbru digitalment jirrifletti |-verita shiha tal-wirt kulturali,

mhux biss il-forma viziva tieghu.”

Biex tikkumplimenta din il-kisba digitali importanti, Heritage Malta ged torganizza Fiera tal-Karrieri, li se tittella’ fil-kwartieri
tal-agenzija fBighi, il-Kalkara, matul dan it-tmiem il-gimgha, mid-9:00am sal-5:00pm. L-agenzija ged tistieden lill-pubbliku

jesplora I-ghazliet professjonali varji li jghinu biex jissawwar il-gejjieni tal-wirt kulturali ta” Malta.

Kemm is-Sibt kif ukoll il-Hadd, il-vizitaturi se jiltagghu mal-esperti li jissalvagwardjaw il-wirt kulturali ta” Malta - inkluzi kuraturi,
arkeologi, konservaturi, xjentisti, periti, bennejja, mastrudaxxi, u bennejja tad-dghajjes, isegwu tahditiet interessanti u

dimostrazzjonijiet live, u jiksbu taghrif dwar opportunitajiet ta’ volontarjat ghal individwi interessati li jiddedikaw ftit minn

hinhom biex jghinu lill-agenzija fil-missjoni taghha. Ghall-programm shih idhol hawn: https://heritagemalta.mt/heritage-

malta-careers-fair-2025/.

